
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Сенненскі раён 

 

Сенненскі раён быў акупіраваны нямецка-фашысцкімі захопнікамі ў ліпені 1941 года. За гады 

вайны ў раёне былі знішчаны 9 населеных пунктаў, 3477 двароў, забіта і спалена 2505 мірных 

жыхароў, 4808 чалавек загінулі на франтах, 1066 у партызанскіх атрадах, 922 вывезены ў Германію. 

На тэрыторыі раёна дзейнічалі 1-я Беларуская (2-га складу), 1-я Смаленская, 2-я імя 

К. С. Заслонава, 16-я Смаленская, Багушэўская, Багушэўская (2-га складу), М. П. Гудкова, 

«Аляксея», Лёзненская, Сенненская, 1-я імя К. С. Заслонава партызанскія брыгады, партызанскія 

атрады І. Ф. Бяляева, «Меч», «Трэція». Важнай апорай партызан у арганізацыі барацьбы супраць 

акупантаў былі падпольныя камсамольскія і патрыятычныя арганізацыі.  

Сенненскі раён вызвалены войскамі 3-га Беларускага фронту (камандуючы – генерал-

палкоўнік I. Д . Чарняхоўскі) у ходзе Віцебска-Аршанскага этапу (23–28 чэрвеня 1944 года) 

наступальнай аперацыі «Баграціён». Горад Сянно вызвалены 25 чэрвеня 1944 г. 

Баявыя дзеянні вялі войскі 5-й арміі (камандуючы – генерал-лейтэнант М. I. Крылоў), злучэнні 

5-га гвардзейскага стралковага корпуса 39-fй apміі (камандзір – генерал-лейтэнант І. І. Люднікаў),            

5-ы гвардзейскі стралковы корпус (камандзір – генерал-лейтэнант I. С. Бязуглы), 3-і гвардзейскі 

кавалерыйскі корпус (камандзір – генерал-лейтэнант Н. С. Аслікоўскі), 3-і гвардзейскі мехкорпус 

(Сталінградскі) (камандзір – генерал-лейтэнант В. Т. Обухаў). 

